
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարը հայտնելով, որ 04․11․2024 թվականին  N 124 գրությամբ ՀՀ կրթության, գիտության, մշակույթի և սպորտի նախարարություն (այսուհետ՝ Նախարարություն) է դիմել «Աշտարակի արհեստագործական պետական ուսումնարան» պետական ոչ առևտրային կազմակերպությունը՝ (այսուհետ՝ Կազմակերպություն) ՀՀ Արագածոտնի մարզի Աշտարակ քաղաքի Սպանդարյան փողոցի N 35 հասցեում գտնվող շենքային համալիրի 1-ին մասնաշենքի 3-րդ և 4-րդ հարկերը (1046,5 քմ. ընդհանուր մակերեսով)  Կազմակերպությանն ամրացնելու խնդրանքով:
Նախարարության ուսումնասիրությունների արդյունքում պարզվել է, որ Կազմակերպության գործունեությունն անխափան իրականացնելու նպատակով անհրաժեշտ է վերջինիս տրամադրել լրացուցիչ տարածք՝ համապատասխան մասնագիտական և հանրակրթական ուսումնական ծրագրերը պատշաճ իրագործելու համար, ուստի Նախարարությունն առաջարկել է ՀՀ Արագածոտնի մարզի Աշտարակ քաղաքի Սպանդարյան փողոցի N 35 հասցեում գտնվող շենքային համալիրի 1-ին մասնաշենքն ամբողջությամբ ամրացնել Կազմակերպությանը:
[bookmark: _GoBack]ՀՀ Արագածոտնի մարզ, համայնք Աշտարակ, Աշտարակ ք․, Տիգրան Մեծի փողոց 35/1 հասցեում գտնվող անշարժ գույքը Հայաստանի Հանրապետության կառավարության 05.08.2004 թվականի N 1441-Ն որոշմամբ հետ է վերցվել Կազմակերպության իրավանախորդ հանդիսացող «Աշտարակի ավագ դպրոց (արհեստագործական հոսքով)» պետական ոչ առևտրային կազմակերպությունից և որպես գույքային ներդրում ամրացվել է «Եվրոպական կրթական տարածաշրջանային ակադեմիա» հիմնադրամին (այսուհետ՝ Հիմնադրամ): Հիմնադրամը հետագայում իր գործունեությունն այլ կառույցում շարունակելու արդյունքում վերոնշյալ տարածքը ՀՀ կառավարության 08.12.2022թ. թիվ 1880-Ա որոշման հիմքով հանձնել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի այսուհետ՝ Կոմիտե) տնօրինությանը:
Հաշվի առնելով վերոգրյալն ու հիմք ընդունելով Կազմակերպության կողմից մասնագիտական և հանրակրթական նորարարական ծրագրերի անխափան իրագործման անհրաժեշտությունը՝ Կոմիտեն մշակել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Արագածոտնի մարզ, համայնք Աշտարակ, Աշտարակ ք․, Տիգրան Մեծի փողոց 35/1 հասցեում գտնվող 1046,5 քառ. մետր մակերեսով ուսումնական մասնաշենքը այսուհետ՝ Անշարժ գույք, սեփականության վկայական N 08022023-02-0040) անորոշ ժամկետով, անհատույց օգտագործման իրավունքով ամրացնել «Աշտարակի արհեստագործական պետական ուսումնարան» պետական ոչ առևտրային կազմակերպությանը։
«Անհատույց օգտագործման իրավունքով անշարժ գույք ամրացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրով սահմանված Պետական գույքի արդյունավետ կառավարման դրույթներից։
